
RAQAMLI TEXNOLOGIYALARNING O‘RNI

Annotatsiya: Maqolada iqtisodiyotni rivojlantirishning asosiy omili sifatida raqamlashtirishning o‘ziga xos xususiyatlari, 
hududga xos kamchiliklar, raqamlashtirishning afzalliklari  yoritilgan bo‘lib, raqamlashtirish iqtisodiyot barqaror rivojlanish-
ning eng asosiy omili sifatida berilgan.

Kalit soʻzlar: raqamlashtirish, raqamli texnologiyalar, barqaror iqtisodiy rivojlanish, raqamlashtirish ulushi.

Abstract: The article describes the specific features of digitization as the main factor of economic development, the 
disadvantages specific to the region, the advantages of digitization, and digitization is given as the main factor of 
sustainable economic development.

Key words: digitalization, digital technologies, sustainable economic development, share of digitalization.

Аннотация: В статье описаны особенности цифровизации как основного фактора экономического развития, недо-
статки, характерные для региона, преимущества цифровизации, а также цифровизация указана как основной 
фактор устойчивого экономического развития.

Ключевые слова: цифровизация, цифровые технологии, устойчивое экономическое развитие, доля цифрови-
зации.

K I R I S H
Bugungi kunda O‘zbekistonning innovatsion rivojlanishi mamlakatning raqamli iqtisodiyotga asoslangan 

axborot, kommunikatsiya va raqamli texnologiyalardan foydalanish darajasiga bog‘liq.
Barqaror rivojlanish moslashuvchanlik, ko‘p qirralilik va global texnologiya, tarmoqlararo samaradorlik, yangi 

tarmoq resurslari asosida qo‘shimcha, bulutli texnologiyalarni ishlab chiqish yangi texnologik imkoniyatlarni o‘z 
ichiga oladi. 

Hozirda raqamlashtirish mintaqaviy rivojlanishning ajralmas qismiga aylandi. Amerika Qo‘shma Shtatlari, 
Niderlandiya, Shveytsariya, Buyuk Britaniya, Lyuksemburg va Yaponiya kabi davlatlar raqamlashtirish darajasi 
bo‘yicha yetakchi o‘rinlarni egallab kelmoqda[1]. 

Raqamli platformani shakllantirish innovatsion rivojlanishning asosiy shartlari sifatida mintaqaning hududlari 
hududiy rivojlanishning ustuvor yo‘nalishlariga asoslanishi kerak, aks holda raqamlashtirish samarali bo‘lmaydi. 

Bu borada sohani qo‘llab-quvatlaydigan bir qancha Prezident farmon va qarorlari qabul qilingan.  
O‘zbekiston Respublikasi Vazirlar Mahkamasining 2021-yil 15-maydagi “Raqamli iqtisodiyot va elektron huku-
matning rivojlanish holatini reyting baholash tizimini yanada takomillashtirish chora-tadbirlari to‘g‘risida”gi  
373-sonli1 qarorida mamlakatimizda “Raqamli O‘zbekiston – 2030” strategiyasiga muvofiq iqtisodiyot tarmoqlari 
va hududlarini raqamlashtirish, davlat axborot tizimlari va elektron xizmatlarni joriy etish, shuningdek, raqamli 
texnologiyalardan keng foydalanishni ta’minlash bo‘yicha xalq ta’limi, davlat xizmatlari, sud, moliya va bank 
tizimida kompleks chora-tadbirlar amalga oshirilmoqda [2]. O‘zbekiston Respublikasi Prezidentining 2020-
yil 5-oktabrdagi “Raqamli O‘zbekiston – 2030” strategiyasini tasdiqlash va uni samarali amalga oshirish cho-

ra-tadbirlari to‘g‘risida”gi PF-6079-son Farmon2i hamda mazkur sohaga tegishli boshqa me’yoriy-huquqiy hujjat-
larda belgilangan vazifalarni amalga oshirishda ushbu maqola tadqiqoti muayyan darajada xizmat qiladi[3].

M A V Z U G A  O I D  A D А B I Y О T L А R  S H А R H I
Yalpi ichki mahsulot dinamikasi va uning tuzilishini iqtisodiy-statistik o‘rganishning nazariy-uslubiy 

masalalarini о‘rgаnishgа kаttа hissа qо‘shgаn quyidаgi muаlliflаrning: D.A.Murry, G.D. Nan[4], V.R. Fuchs[5], 
Q. Abbas[6], T. Callen[7], A.R. Kira[8], L.Force[9], T. Tjukanov[10], R.E.Yuskavage, E.H. Strassner[11], rus 
olimlaridan А. Ю.Евсюкова[12], А. Н. Петров[13], А. В. Новичков[14] ilmiy ishlari ko‘rib chiqilgan.

T А D Q I Q О T D А  Q О ‘ L L А N I L G А N  M E T О D I K А N I N G  T А V S I F I
О‘zbekistоn Respublikаsining iqtisodiyotgа оid qоnunlаri, О‘zbekistоn Respublikаsi Prezidenti аsаrlаri, 

fаrmоn vа qаrоrlаri, Vаzirlаr Mаhkаmаsining qаrоrlаri, me’yоriy-huquqiy hujjаtlаr, mаhаlliy vа xоrijiy аdаbi-
yоtlаrgа tаyаnildi. Tаdqiqоt dаvоmidа guruhlаsh, tаqqоslаsh, tizimli tаhlil, аnаliz vа sintez, qiyоsiy tаhlil kаbi 
tаdqiqоt usullаridаn fоydаlаnilgаn.

T A H L I L  V A  N A T I J A L A R
O‘zbekistonda raqamli iqtisodiyot taraqqiyoti borasida hal qilinishi kerak bo‘lgan bir qancha ilmiy muammolar 

mavjud. Bular qatoriga quyidagilarni ko‘rsatishimiz mumkin:
– internet tezligining pastligi va sifatsizligi;
– ko‘plab sohalardagi monopoliya;
– fuqarolarda kompyuter savodxonligining pastligi;
– axborot-texnologiyalari bo‘yicha mutaxasislarning yetishmasligi;
– ilm-fan va aniq fanlar rivojlanishining sustligi.
Biz yuqorida sanab o‘tgan muammolarga bosqichma-bosqich dunyo tajribasidan kelib chiqqan holda 

yechim topsak, albatta, O‘zbekiston ham raqamli iqtisodiyoti rivojlangan mamlakatlar qatoridan joy oladi[15].
Raqamli iqtisodiyot rivojlanishining quyidagi afzalliklari mavjud:
– ishlab chiqarishda mehnat samaradorligini oshirish;
– kompaniyalarning raqobatdoshligi oshishi;
– ishlab chiqarishdagi xarajatlarning kamayishi;
– yangi zamonaviy kasblar paydo bo‘lishi;
– kambag‘allikni yengish va ijtimoiy tengsizlikning yo‘qolishi.
Maqsadga erishish uchun quyidagi vazifalar qo‘yilgan:
– yurtimizda raqamli iqtisodiyotni rivojlantirish uchun olib borilayotgan qaror va targ‘ibotlar;
– dunyo mamlakatlarining rivojlanishida raqamli iqtisodiyotning o‘rnini o‘rganish;
– yurtimizdagi islohotlarni raqamlarda tahlil qilish;
– xulosa va takliflarni namoyon qilish.
Dunyo olimlarining ta’kidlashicha, raqamli texnologiyalar iqtisodiyotga bog‘liq 50 foizdan ortiq sohalarni keskin 

o‘zgartirib yuboradi. Ushbu qarash axborot texnologiyalari va raqamli platformalarning biznes modellarini keskin 
o‘zgartirib, ularning samaradorligi vositachilarni bartaraf etishi va jarayonlarni optimallashtirishga asoslangan. 
Jahon banki hisob-kitoblariga binoan, tezkor internet foydalanuvchilarining 10 foizga ko‘payishi yillik YaIM ko‘lamini  
0,4 foizdan 1,4 foizgacha oshirishi mumkin ekan. Shuningdek, raqamli iqtisodiyotning mamlakat YaIMdagi 
ulushi har yili taxminan 20 foizga o‘sishi (rivojlangan mamlakatlarda bu ko‘rsatkich 7 foiz atrofida) uning ahami-
yatini belgilaydigan ko‘rsatkich sifatida qaraladi. 2010-yilda Boston Consulting Group kompaniyasi raqam-
lashtirish ko‘lamini 20ta mamlakatdan iborat guruh uchun 2,3 trillion dollarga (4,1 foiz YaIM) baholagan. Agar 
bu tendensiya saqlanib qolsa, 10-15 yildan keyin bunday iqtisodiyotning jahon YaIMidagi ulushi 30-40 foizga 
yaqinlashadi[16].

Jahon iqtisodiyotida saqlanib qolayotgan murakkab vaziyat va dunyo bozorlarida yuzaga kelgan noqulay 
konyunkturaga qaramasdan mamlakatimiz iqtisodiyoti so‘nggi yillarda ham yuqori sur’atlarda o‘sishda davom 
etdi. O‘zbekiston YaIM ko‘rsatkichlarida har doim o‘sish sur’atlari kuzatilgan (1-chizma). 

2 lex.uz›acts/-5525180

1-chizma. O‘zbekistonda yalpi ichki mahsulot hajmining yillar davomida o‘sish dinamikasi, (mlrd.AQSh dollari 
hisobida)

2023-yilning yanvar-sentabr oylari yakunlariga ko‘ra, O‘zbekiston Respublikasining yalpi ichki mahsuloti 
hajmi joriy narxlarda 750,9 trln. so‘mga yetdi. Yalpi ichki mahsulot tarkibida tovarlar ishlab chiqarishda 
396,3 trln. so‘m, xizmatlar ko‘rsatish sohasida 314,0 trln. so‘m miqdorida yalpi qo‘shilgan qiymat yaratildi, 
mahsulotlarga sof soliqlar esa 40,6 trln. so‘mni tashkil etdi[17].

2024-yilning yanvar-mart oylarida axborot va aloqa tarmog‘ining mamlakat iqtisodiyotidagi ulushi 2,4 % ni 
tashkil etdi. Mazkur tarmoq yalpi qo‘shilgan qiymati tarkibida asosiy ulush aloqa xizmatlariga (simli va mobil 
aloqa xizmatlari, internet tarmog‘i va boshqalarga) to‘g‘ri keldi va 52,5 % ni tashkil etdi. Tarmoqda yaratilgan 
yalpi qo‘shilgan qiymatning qolgan 47,5 foizi axborot va aloqaning boshqa tarmoqlari (nashriyot faoliyati, 
kompyuter dasturlashtirish sohasidagi faoliyat, dasturlar yaratish bo‘yicha faoliyat, teleko‘rsatuv va radioeshit-
tirish v.b.) hissasiga to‘g‘ri keldi [18].

2-chizma. Axborot va aloqa tarmog‘ining yalpi qo‘shilgan qiymati.

2024-yilning yanvar-mart oylarida axborot-kommunikatsiya texnologiyalari (AKT) xizmatlarining mamlakat 
iqtisodiyotidagi ulushi 2,2 % ni tashkil etdi. Tarmoqda yaratilgan yalpi qo‘shilgan qiymat hajmining 56,7 foizi 
aloqa xizmatlari, 24,9 foizi kompyuter dasturlashtirish, maslahat berish va boshqa yordamchi xizmatlar, 9,8 foizi 
ma’lumotlarni joylashtirish va ishlov berish bo‘yicha xizmatlar, Web-portallar, 4,7 foizi dasturiy ta’minotni chiqa-

rish, qolgan 3,9 foizi kompyuterlar va aloqa uskunalarini ta’mirlash xizmatlari hissasiga to‘g‘ri kelgan (2-chizma) 
[19].

X U L O S A  V A  T A K L I F L A R 
Xulosa o‘rnida shuni aytish joizki, rivojlanish insoniyat hayotini yengil darajaga keltirishni maqsad qilgan 

holda amalga oshirilsagina aniq bir rejani qo‘llasa bo‘ladi.
Insoniyat taraqqiyotining hozirgi davri va yaqin istiqbolida iqtisodiyot tarmoqlari, ijtimoiy soha va davlat 

boshqaruvi tizimining sifat jihatdan rivojlanishi raqamli texnologiyalarni keng joriy etish bilan bevosita bog‘liq 
bo‘lib bormoqda. Mamlakatimiz taraqqiyotining istiqboli ham raqamli iqtisodiyot rivojlanishi va raqamli texnologi-
yalarning qamrov darajasiga tayanadi.

Bunga erishish uchun raqamli iqtisodiyotni rivojlantirishning quyidagi asosiy shartlari va ustuvor yo‘nalish-
larini sanab o‘tish maqsadga muvofiq: 
1. Aholi savodxonligi bu borada ilgari qadam bo‘ladi desak mubolag‘a bo‘lmaydi. Mamlakatimizda ayni damda 

aholi savodxonligi uchun raqamli texnologiya mutaxassislari tayyorlash jarayoni kuchaytirilmoqda. Shu 
bilan birga, ushbu sohaning yetakchi mutaxassislari ayni damda kamligi ham raqamlashtirishning ildam-
lashishiga to‘sqinlik qilmoqda;

2. O‘rta ta’lim sohasidagi jamiyki maktablar faoliyatini raqamli texnologiyaga bog‘lamas ekanmiz kelajakni 
uzoq raqamli hayot sari ko‘rish mushkul va mashaqqatli ish hisoblanadi;

3. Ayni damda faoliyat olib borayotgan korxona xodimlaridan zamonaviy texnika faoliyatiga mos va xos bilim 
darajasini oshiruvchi maxsus sinov testlari yoki oylik maoshiga qulay imkoniyat yaratadigan rag‘batlarni 
qo‘llamas ekanmiz bu sohadagi texnikalarning oldingi zamon nafasidan ajrata olmaymiz; 
Yuqoridagi takliflar balki siz-u biz uchun oddiy tuyilsada aslida bizning kelajakdagi rivojlanish poydevori-

mizning debochasidir.

